
MITIHANI MJARABU KWA WATAHINIWA
FASIHI YA KISWAHILI P320/1
Karatasi ya Kwanza
MUDA: SAA TATU

(UFAHAMU, NATHARI NA USHAIRI )

MAAGIZO;

· Jibu maswali Matatu .

· Chagua swali moja kutoka kila sehemu, yaani A, B na CH. 
· Usijibu swali zaidi ya moja kutoka diwani moja wala maswali mawili kutoka sehemu ya CH. 
· Nadhifisha mwandiko wako.
SEHEMU A: (UFAHAMU)
1. Soma makala yafuatayo kisha utekeleze maagizo yafuatayo.


Utotoni niliamini kwamba kusoma ndiko ufunguo wa kila kitu ulimwenguni kwa jinsi
kunavyoonekana kuwatoa watu katika uzuzu, ukata na ugonjwa: na kuweka kwenye maisha bora
ya mwangaza wa kujua kusoma na kuandika, utajiri wa kuweza kuvaa hata suti ya vipande, vitatu, na kuwa na afya ya kuonekana kwa kitambi. Hizo ni zamani zile ambapo shule ya vidudu haikuwa sharti la mtoto kukubaliwa katika darasa la kwanza. Mtoto angelisha au kusaidia kwa kazi za nyumbani mpaka kufika umri labda wa miaka kumi kisha, kufumba na kufumbua, afisa wa serikali angeonekana akishauriana na mzazi wa mtoto. Matokeo yangekuwa mtoto huyo kuanza safari ndefu ya kila siku, apate asipate chakula.


Mimi kwa upande wangu sikujali maisha pata-nenda shule, kosa — bado — nenda — shule.
Sikujali kero za baridi kali wala karaha za vua la asubuhi. Kuanzia utotoni niliwahusudu wenzangu waliokuwa wakirauka kiasi cha kufikiriwa kuwa walilala kwa shati na kaptula zao, au kwa blauzi na skati na kaptula zao. Nilipendezwa na yunifomu zao nikatamani na hata kuapa kwamba siku moja nitavaa kama wao na kutembea kwa maringo kama wao. Zaidi nilitamani kufika walikokuwa wakienda na kufanya walivyokuwa wakifanya huko.


Penye nia hapakosi njia. Nia yangu ilidhihirika pale nilipojiunga na darasa la kwanza. Darasa la kwanza lilinisoma kisogo baaada ya siku mbili tu. Nalo la pili likanipungia mkono baada ya juma moja. Miaka mitano baadaye nilikutana na kiunzi cha kwanza kwenye mtihani wa kitaifa wa chumba cha saba uliokuwa kifungua mlango wa kuingilia kidato cha kwanza.


Baada ya miaka minne nilikutana na mlango funge mwingine ambapo nilibisha na
ukanifuungukia kwa kutia fora katika mtihani wa kiwango cha elimu ya upili. Katika miaka
miwili iliyofuatia nilijiunga na shule maarufu ya kitaifa siku hizo.Masomo hayakuendelea kuwa mteremko kwangu kwani uchachefu wa karo na masurufu ulimaanisha kuwa siku nyingi nilikuwa nje ya kuta za darasa letu. Hata hivyo nilijifunga masombo.Hatimaye nilifunguliwa milango ya kuingia A. Level nandaki baadaye.

Baada ya kuhitimu kwa shahada ya kimsingi ya uzamili, kisha uzamifu au udaktari falsafa
hatimaye, nilifanywa meneja kufikia leo. Hata nikiwa ukubwani bado ninazidi kusoma na kutafiti ili nisiote ukurutu wa akili. Cheo na madaraka haya ya umeneja yamaanisha kila siku nivae suti kamili na shati nyeupe pe, ambayo shingoni imeambatanishwa na kipande maalumu cha kitambaa kinacholewalewa kifuani. Nijiangaliapo kiooni hujifananisha na mtu ambaye amejitia kitanzi shingoni.


Nina kitambi ambacho labda ni taashira ya utajiri. Hata hivyo ingawa mimi si tajiri mwenye
sauti kubwa kiuchumi, ninaweza kujivunia elimu yangu iliyoniwezesha kujimudu kidogo
maishani. Sasa nina shamba-langu mwenyewe, nyumba yangu mwenyewe ambayo imejaa mali
yangu mwenyewe. Nina redio yangu mwenyewe, rununu —yangu mwenyewe na wanyama wangu mwenyewe. Lakini mwenzangu ambaye zilimwishia ukingoni katika shule za nasari, hana elimu, pesa wala anaahu kuzikiwa wakati mpira utakapomwia mwingi.

Maswali
(a) Pendekeza kichwa cha makala hii halafu ueleze kwa nini ni mwafaka.
{alama 3}

(b) Eleza imani ya mwandishi kuhusu elimu. 




{alama 3}
(c) Taja dhiki zilizomkabili mwandishi alipokuwa shuleni.


{alama 5}
(d) Onyesha uhusiano uliopo kati ya elimu, kazi na ukwasi kwa mujibu wa habari hii.

{alama 5} 

(e) Ukirejelea makala haya, fafanua msemo, elimu ni bahari haina kikomo 
{alama 5}

(f) Hatima ya wale ambao hawakupata elimu ni ipi? Eleza.


{alama 6}

(g) Badala ya maneno yafuatayo mwandishi angetumia msamiati gani? 
{alama 6}
i. Niliwahusudu
ii. Ndaki
iii. Taashira

SEHEMU B; NATHARI;
2 Soma chopoleo ifuatayo kisha ujibu maswali yatakayofuata hapo chini;

Hapo zamani za kale mamba na tumbili walikuwa marafiki sana. Siku moja mamba akamwambia tumbili, “siku zote mimi ndiye nijaye nchi kavu kukutembelea. Mbona wewe huji majini kunitembelea?” Tumbili akamjibu, “nitakuja vipi majini na mimi sijui kuogelea?” Mamba akamwambia “panda mgongoni mwangu, nitakuchukua mpaka nyumbani.” Tumbili akapanda, na safari ya kwenda nyumbani kwa mamba ikaanza. 

Walipofika katikati ya mto Mamba akamwambia Tumbili “Si unajua rafiki yangu Tumbili kwamba mimi nakupenda sana?” “Najua sana,” Tumbili akajibu. “Sasa kikwetu,” Mamba akaendelea “Mtu akimpenda rafikiye sana hula moyo wake akiwa na njaa. Basi tafadhali nipe moyo wako niule; nina njaa sana.” Tumbili akasema “O-ooo! Moyo wangu nimeuacha nyumbani. Unajua kikwetu mtu akienda kutembea na rafikiye ampendaye moyo wake huuacha nyumbani. Basi hebu turudi nikakuchukulie.”

Mamba mara moja akazunguka akarudi nchi kavu. Walipofika tu Tumbili akarukia mwembe mmoja uliokuwa karibu naye, akapanda mpaka juu. Huko juu akachuma embe moja kubwa akamrushia Mamba huku akimwambia, “Moyo wangu huo ndugu Mamba.” Embe likaanguka majini na Mamba kakimbia kulitafuta akidhani ni moyo wa Tumbili. Lakini bahati mbaya, Mamba alishindwa kuuona, moyo kwa sababu ya matope mengi yaliyokuweko chini ya mto. Ndiyo mpaka leo tunamwona Mamba akizama, akizuka akiutafuta moyo wa Tumbili. 

Maswali;

i. Hii ni ngano ya aina gani? Fafanua. 





{alama 04}
ii. Eleza maudhui matatu kutoka habari hiyo. 




{alama 6}
iii. Chambua hadithi hii ukirejelea mtindo wake. 



{alama 06}
iv. Taja na uelezee tamathali au fani zinazojitokeza katika chopoleo hiyo. {alama 6}
v. Eleza sifa za wahusika katika habari hiyo. 




{alama 4}
vi. Ni nini msimamo wa mwandishi katika hadithi hiyo? 


{alama 03}
vii. Eleza matumizi ya mbinu ya Tashihisi katika habari hiyo. 


{alama 04}
SEHEMU CH: (USHAIRI)

ABDILLATIF ABDALLAH: Sauti ya Dhiki          

Ama

3.Soma shairi hili kisha ujibu maswali yafuatayo.

Kwa heri
Nakuaganduguyangu, kwaheriyakuonana Naondokanendazangu,hiwanasimanzi sana. Simanzi moyoni mwangu, kwatulivyozoweyana Lakutendandilo sina, elakwenendanendako

Nawekaakwasalama, salamawasalimini Nakutakiyauzima, na furahayamoyoni.

 Siku moja ni lazima, tutakutana wendani

 Kwahili ninayakini, borasotetuwehai.

Siwatikukukumbuka, popotenitapokuwa 

Naingawanaondoka, mimimbali nawekuwa Daimahutanitoka, ndaniyachangukifuwa. 

Hakuna cha kukutowa, nendapo takwenda nawe 

Ndugu yangu Israili,mambo huwenda yakija

Kwamba tutakuwa mbali, si hoja hiyo si hoja

Mbali ni yetu miili, bali nyoyo zi pamoja

Moja na moja si moja, lakini kwetu ni yiyo

Beti tano namaliza, mbele hakusongeleki

Ningetaka kuongeza, lakini mbele sifiki

Mengine nayabakiza, yote hayaelezeki

Kwaheri ndugu rafiki, kwa heri ya kuonana.

Maswali.

(a) Ni nini dhamira ya mwandishi?





{alama 3}

(b) Kilele cha shairi hili  kilikuwaje? 





{alama 3}

(c) Zungumzia juu ya madhari kama yanavyojitokeza katika shairi?
{alama 3}

(d) Ni toni ipi iliyotumiwa katika shairi hili?.




{alama 2}

(e) Eleza jinsi toni iliyotumiwa katika shairi inavyotuwekea wazi hisia za msemaji katika shairi.







{alama 3}

(f)  Andika methali mbili zinazoafikiana na shairi hili.


{alama 2}

(g) Andika ubeti wa pili katika shairi kwa lugha ya nathari.

{alama 3}

(h) Ni ubeti upi katika shairi uliokufurahisha na kwa nini?.

{alama 4}

(i) Mshairi anamaanisha nini anaposema mbele hakusongeleki?

{alama 4}

(j) Mbali na mada ambayo imepewa shairi hili wewe ungelipa mada ipi nyingine na kwa nini?








{alama 5}

(k) Eleza maana ya maneno yafutayo kama yalivyotumiwa katika shairi.{alama2}

(i) Mwendani   

(ii) (ii) Siwati


AU

4. Chagua shairi lolote katika diwani hii ya Sauti ya Dhiki, uliandike halafu uchambue muundo wake.








{alama 34}

MWINYIHATIBU MOHAMED: Malenga wa Mrima

5. Soma shairi hili kisha ujibu maswali yatakayofuata.

UTII

Raia mwema ni yule, aliyejaa utii

Si ubishi na kelele, akanywalo hasikii

Ni mwasi huyo jinale, achunguzwe kwa bidii

Raia asiyetii, ni fisadi wa nchiye

Uonapo uhalifu, usambe huuzuii

Ndiyo huo uvunjivu, kamawe huzingatii

Mwananchi mwadilifu, hilo halikadirii

Raia asiyetii, fisadi wa nchiye

Utii kama haupo, sheria haziagii

Imani huwa haipo, na mema hayatujii

Usalama hufa papo, mara nchi ikadhii

Raia asiyetii, fisadi wa nchiye

Nia za watu watano, ambazo hazififii

Uchao ni tangamano, si chusa hawachukii

Hushinda kumi na tano, ambao hawatulii

Raia asiyetii, fisadi wa nchiye

Kila raia nchini, ni ile au ni hii

Anahisi wastani, ingawa haitumii

Hazuiliwi hanani, kusema hatumbukii

Raia asiyetii, fisadi wa nchiye

Maswali.


(a)
Zungumzia juu ya umwafaka wa kichwa cha shairi.

{alama 2}


(b)
Eleza nasaha yoyote inayotolewa kwaraia.


{alama 3}

(c) Je, raia waliolengwa na mshairi wataathirika vipi endapo 

hawatafuata ushauri wanaopewa kwenye shairi?

{alama 3}


(d)
Kwa mujibu wa mshairi, kwa nini raia asiyetii achunguzwe?
{alama 2}

(e)
Jadili maudhui mawili makuu kama yanavyojitokeza katika shairi?











{alama 2}


(f)
Onyesha jinsi mshairi alivyotumia uhuru wa ushairi kufanikisha shairi lake.











{alama 3}

(g) 
Ni nini msimamo wa mshairi?




{alama 3}

(h) 
Ni nani mzungumzaji katika shairi?



{alama 4}

(i) 
Fafanua umbo la shairi halafu ueleze bahari la shairi hilo?
{alama 6}

(j) 
Eleza umuhimu wa kibwagizo katika shairi hili.


{alama 4}


(j)
Eleza maana ya maneno yafuatayo kama yalivyotumika kwenye shairi.












{alama 2}



(i)
Ikadhii



(ii)
Usambe

AU

6.Chagua shairi moja ambalo nitofauti na lililo katika swali la tano kutoka diwani yaMalenga wa Mrimauliandikehalafu ulichambue kimuundo na kueleze kilichokupelekea kulichagua.






{alama 34}

MWISHO

